
Kigono kya udatu kukali na lihungu lya kutola kumwani 
va Kana inyi lya ku Galilaya. Maye vake Yesu akali pala. 
Yesu pamwi na vachulila vake vakalalikwe 
mulihungu lila lya kutola. 



Difwayi peisilile, maye vake Yesu akamlongie Yesu, 
“Vanu vahela difwayi!” Maye vake Yesu akavalongiye 
vala vanyigendwa, “Kyokyonda kyekuvalongela, mgite.”



Yesu akavalongiye vala vanyegendwa, 
“Mmemeche fiviya malenga.” Navo 
vakamemecha topu. Baho, Yesu 
akavalongie, “Nondee mnege malenga, 
msindikile mkomi va lihungu.” 



Vakagitile ngita pevalongilwe, mkomi va 
lihungu peagechile ago malenga, 
gyegagalambuke kuva difwayi. 



Mwene seakachele yila difwayi ihumile kwiya, ila vala 
vanyingendwa yevanegile malenga vakachelile. Suwe, 
mkomi va lihungu 
akamkemela yeitola, 
akamlongiye, “Kila munu 
ihecha tandi difwayi nofu, 
pevigwita vagenji 
kunyuwa uvika yila 
yesenofu. Ila 
veve uhivikile 
difwayi nofu 
mbaka nondee!”



Yesu akagitile kimanyilo iki kya kwanja ukoya mwani 
va Kana, inyi lya ku Galilaya, 
akawonisa ukomi vake 
na vachulila 
vake vakamdikile.



Yesu peakafikile pakaye lya Peteli, akamuwena 
mganafu va Peteli avasile paulili na ivawa hilo. 



Baho Yesu akambyalisa yula maye liwoko na akananile, 
akaimile na akavanga kuvatelekela.



Palumie peifikile na lichuwa pelidibie, vanu 
vakavasindika vatamwa vonda kwa Yesu na vala yevali 
na lihoka. Vanu vonda 
va mwani ula 
vilundise pautalo 
lya kaye. 



Yesu akavaponya vanu volofu vevali na utamwa gya 
yaina gyolofu. Akavahecha mihoka gyolofu, ila 
akavakanile havo mihoka vabihile kulonga kwakuva 
vamchele mwene ndi ani.



Vanu vonda vasakile kumbyalisa Yesu, kwakuva ludali 
lwa Nguluvi lukali lwihuma na kuvananicha vanu vonda.



Baho vafikile vanu vatai, vamnyamue munu 
munyalugaso vakamsindike kwa Yesu. 



Kwakuva lipinga lya vanu likali 
likomi vakalemwile kumsindika kwa 
Yesu, vatobuwe pono pa kitufili 
yeigehe pakyanya pono 
peagehe Yesu. Pevapatile 
pono, vakamkwisa 
yula munu akiva 
avasile pa 
       kitefu.



Yesu pealolile ludikilo lyawo, akamlongie munu yula 
munyalugaso, “Mwana 
vangu, ulekilwe sambi 
sako.” “Ndikulongela 
wime, tegule kitefu 
kyako uwelele 
kukaye lyako!” 



Baho, Yesu akakang'ie muwato na vachulila vake 
vakahelela pamwi na mwene. 
Pevakali vihehelela, bahobaho 
likapugile lukala mulihiva na 
madaba gakavangile 
kudibacha wato. 
Ila Yesu akali mutulo. 



Yesu akavalongela, “Nyenye vanu vemubihila kudikila, 
wuli mwikogopa?” Suwe akaimile akaukabusa lukala na 
lihiva likali kwihela lukala kangi. Vachulila vake 
vakadudwiva, vakalonga, “Uyu munu ani? 
Mbaka lukala na 
inyanza vikumpulikicha!”



Kwakuva Nguluvi akuvakela hilo vanu 
va muinyi ata akamuhechile Mwana 
vake va weka hela, neke kila munu 

yeakumdikila abihile kuyaga, ila 
aveche na uwumi va mbepali. 



Valoma 3:23 Vanu vonda vagitile sambi na uwumi vawo 
sewiwonesa ukomi va Nguluvi. 

Valoma 6:23 Kwakuva mahombo ga sambi ndi kufuwa, ila 
fupo lwa Nguluvi ndi uwumi va mbepali kwa kwiwunga na 

Kilisito Yesu, Mtwa vetu.

Vabulaniya 9:27 Ngita munu ufuwa mala yimwi hela, 
pambele ihigwa na Nguluvi, 

Vaefesu 2:8,9 Kwakuva kwa usanzi va Nguluvi mulowilwe 
kwa ng'asi lya kudikilo. Lukani ulu semahumilo gya magito 
gyetu ila ndi fupo lya Nguluvi. Seakavalowola kuhumila na 

magito gyenu manofu, ndeni munu 
yoyonda abihile kwidumba. 



Valoma 10:9,10 Ngita uhongecha kwa mulomo vako 
yumwene kuva Yesu ndi Mtwa na kudikila munumbula 
lwako kuva Nguluvi amuchulubuche kuhuma kwa vanu 

vevafuwe, dailowelwa. Kwakuva munu kwa kuidikila 
munumbula na akudikilwa pautalo lya Nguluvi na kwa 

mulomo munu ihongecha na kulowolwa. 

Yohani 3:16,17 Kwakuva Nguluvi akuvakela hilo vanu va 
muinyi ata akamuhechile Mwana vake va weka hela, neke 

kila munu yeakumdikila abihile kuyaga, ila aveche na 
uwumi va mbepali. Kwakuva Nguluvi seamlagiliche Mwana 

vake muinyi neke avahige nongwa vanu va inyi, ila 
amlagiliche ache kuvalowola.



1 Yohani 5:11-13 Iki nde Nguluvi akatulongie, Nguluvi 
agatugavie wumi va figono fyonda na wumi ugo ugehe kwa 
Mwana. Yeyonda yeagehe na Mwana va Nguluvi agehe na 

wumi ugo, yeihela Mwana va Nguluvi ihela na wumi.
Ndikuvasimbila muchele kuva mgehe na wumi va figono 

fyonda ngajila mwiso nyenye yemwikwidikila kwa litawa lya 
Mwana va Nguluvi. 

